
				இப்பக்கம் மெய்ப்பு பார்க்கப்படவில்லை
104 இதிகாசக் கதாவாசகம்,
வும், பீமனுக்குச் சுவாலித்தெரியும் பெருநெருப்பில் வீழ்ந்த ஒரு சொட்டு நெய்போல் சிறிதும் போகாமலிருந்தது. அக ஞல் அவன் மிகுந்த உணவைச் சேகரிப்பதற்கு இருபெரிய, பாண்டம் பெறக்கருதி, ஒரு குயவனைச் சிநேகம் பிடித்து, அவனுக்கு ஆயிரக்கணக்கான மண்சுமைகளைச் சுமந்தும், அவன் ஏவும் பணிகளைச் செய்தும் குயவன மகிழ்விக்க அவனிடமிருந்து மிகப்பெரிய மிடா ஒன்றை நன்கொடை யாகப் பெற்ருன் பின்பு அதனை அவன் எடுத்துக் கொண்டு வீடுகள் தோறும் வருங்கால் கண்ட பெண்கள் அனைவரும், நகைத்துப்பரிகசித்து அப்பெருமிடாவில் சித்திரான்னங்களை யும் பகடினங்களையும் மிகுதியாகப் பெய்தார்கள்.அவற்றை உண்டும் பீமனுக்கு அரைவயிறும் கிரம்பாமலே யிருந்தது.
இவ்வாறு இவர்கள் வாழ்ந்துவரும் நாளில் ஒரு சம யம் தருமனும் தம்பிகளும் வெளியே போயிருக்கப் பீமன் மாத்திரம் தன் காயுடன் வீட்டிலிருந்தான். அப் வோது பிராமணனது வீட்டினுள் துக்ககரமான ஓர் பேரொலி கேட்டது. அதனைச் செவியுற்ற குந்தி, பீமனை நோக்கி, 'துக்கமயமாக இப்போது கேட்கிற அழுகை யொலி நமக்கு உறைவிட முதலிய உதவிய பிராமணனது குடும்பத்துக்கு எகோ ஒர் ஆபத்துச் சம்பவித்திருக்கிற தென்பதைப் புலப்படுத்துகின்றது. நமக்குச் சிறந்த உதவி புரிந்த இவர்களுக்கு ஏற்பட்டிருக்கும் இவ்வாபத்து நம் மால் நீக்கக்கூடுவதாயிருந்தால், நாம் அதனை முயன்று உடனே நீக்கவேண்டும்; நீக்காவிடில் நாம் செய்நன்றி கொன்ற பாவிகளாவோம்; உலகத்தில் எல்லாஅறச்செயல்

